
Sakoga o Sesu ia Salo mone mo Sosefo

1 1 Ko le sakoga o Sesu-Kili sito, vosa o
Tavite, vosa o Apa laamo.

2 Ko Apa laamo na tupu ai Isa ake;
ko Isa ake na tupu ai Sakopo;
ko Sakopo na tupu ai Suta mo ona fetaina;
3 ko Suta na tupu ai Pelesi mo Sala kia
Tamale;
ko Pelesi na tupu ai Ese lome;
ko Ese lome na tupu ai Alame;
4 ko Alame na tupu ai Ami na tape;
ko Ami na tape na tupu ai Naa sone;
ko Naa sone na tupu ai Sala mone;
5 ko Sala mone na tupu ai Poase kia Laape;
ko Poase na tupu ai Opeto kia Lute* ;
6 ko Opeto na tupu ai Isaia ;
ko Isaia na tupu ai Tavite.

Ko le sau ko Tavite na tupu ai Salo mone
ki le avaga o Ulio ;
7 ko Salo mone na tupu ai Lopo amo;
ko Lopo amo na tupu ai Apisa ;
ko Apisa na tupu ai Asa;
8 ko Asa na tupu ai Sosa fate ;
ko Sosa fate na tupu ai Solame;
ko Solame na tupu ai Osi asi ;
9 ko Osi asi na tupu ai Soa tame;
ko Soa tame na tupu ai Akase;
ko Akase na tupu ai Ese kiasi ;
10 ko Ese kiasi na tupu ai Manase;
ko Manase na tupu ai Amone;
ko Amone na tupu ai Sosi asi ;
11 ko Sosi asi na tupu ai Seko ni asi mo ona
fetaina,
i le temi o le ave faka po pula ki Papi lone.

12 I le oki o le popula i Papi lone,
ko Seko ni asi na tupu ai Sala tiele ;
ko Sala tiele na tupu ai Solo pa pele ;
13 ko Solo pa pele na tupu ai Api uti ;
ko Api uti na tupu ai Eli akimi;
ko Eli akimi na tupu ai Asole ;
14 ko Asole na tupu ai Satoke;
ko Satoke na tupu ai Akimi;
ko Akimi na tupu ai Eli uti ;
15 ko Eli uti na tupu ai Ele asale ;
ko Ele asale na tupu ai Matane;
ko Matane na tupu ai Sakopo;
16 ko Sakopo na tupu ai Sosefo, avaga o
Malia, leia na fanaui ia Sesu, leia na igoa
ko Kilisito.

17 Na faka tasi fuli loa ko le kau aga fulu
tupu fa tau tupu meia Apa laamo o kaku
mai kia Tavite, ti mo le kau aga fulu tupu
fa tau tupu meia Tavite o kaku mai ki le
po pula i Papi lone, ti mo le kau aga fulu
tupu fa tau tupu mei le ave po pula ki Papi -
lone o kaku mai kia Kilisito.

Tupu faka milakulo o Sesu-Kili sito
18 Ko lei nei loa le ano aga o le tupu o

Sesu-Kili sito :
Ko Malia, lona tinana, na faka tasi mo
Sosefo, ti e i mua o lala nonofo faka tasi,
na tinae a ia i le Lau malie Maoki oki.
19 Ko Sosefo, lona avaga, ko se tagata
malie mo aga tonu, ti na leai se fia faka -
mata gafua e ia a Malia, koia na faka totonu
ai loa e ia ke veteki faka fufu lala faka tasi.
20 Na lolo toga faka kau kau a ia ki le nea
lena, ti na fokifa kua sa se aselo o le Aliki
kiate ia i se moe miti, o pati :
Sosefo, vosa o Tavite, aua na ke i i le too
o Malia lau avaga, talie ko le toe leia e
tinae ai e au mei le Lau malie Maoki oki.
21 E fanaui loa e ia se tama, e ke soli loa
kiate ia le igoa ko Sesu, talie ko ia loa leia
ka sao faki ia loa lona kakai mei ala tou
aga sala.

22 Na soko a nea fuli ana ke faka soko
ai le nea leia na faka sa e le Aliki i le polo -
feta :

23 Ko lei nei, e tinae loa le tau poou,
e fanaui loa e ia se vosa,
ti e soli loa kiate ia le igoa ko Ema nuele,

ko lona uiga ko le Atua mo tatou.
24 I lana ala ake, na fai loa e Sosefo le

nea leia na faka totonu ake kiate ia e le
aselo o le Aliki, ti na too loa e ia lona
avaga mo ia.
25 Kae na leai se iloa e Sosefo a Malia o
kaku ki le fanaui e Malia se tama, leia na
tuku ki ai e Sosefo le igoa ko Sesu.

Le kau masi

2 1 Na tupu Sesu i Pete leemi i Sutea, i
le temi o le sau ko Elote, ti na kaku

mai se kau masi mei Oli eto ki Selu salemi,

